
REPUBLIKA E SHQIPËRISË

KOMISIONI QENDROR I ZGJEDHJEVE

___________________________________________________________________________
V E N D I M

PËR NJË NDRYSHIM NË PIKËN 1, TË VENDIMIT NR.8, DATË 10.02.2014 “PËR MIRATIMIN E MËNYRËS SË ASGJËSIMIT TË FLETËVE TË VOTIMIT DHE SHPENZIMEVE BUXHETORE, PËR HAPJEN E KUTIVE TË VOTIMIT DHE KUTIVE TË MATERIALEVE ZGJEDHORE TË PËRDORURA NË ZGJEDHJET PËR KUVENDIN E SHQIPËRISË, TË DATËS 23.06.2013”
Komisioni Qendror i Zgjedhjeve në mbledhjen e datës 14.11.2014,me pjesëmarrjen e:

Lefterije
LUZI -



Kryetare

Hysen
          OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

Shqyrtoi çështjen me:

OBJEKT:
Për një ndryshim në pikën 1, të vendimit nr.8 datë 10.02.2014 “Për miratimin e mënyrës së asgjesimit të fletëve të votimit dhe shpenzimeve buxhetore për hapjen e kutive të votimit dhe kutive të materialeve zgjedhore të përdorura në zgjedhjet për Kuvendin e Shqipërisë, të datës 23.06.2013” 
BAZA LIGJORE: 
Neni 23, pika 1, germa a dhe neni 178, pika 6, të ligjit nr.10019, datë 29.12.2008 “Kodi Zgjedhor i Republikës së Shqipërisë“ dhe ndryshuar me ligjin nr.74/2012, datë 19.07.2012. 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
V Ë R E N
Neni 178, pika 6 i Ligjit 10019, datë 29.12.2008 “Kodi Zgjedhor i Republikës së Shqipërisë” dhe ndryshuar me ligjin nr.74/2012, datë 19.07.2012 përcakton detyrimin ligjor që KQZ ka për të hapur të gjitha kutitë e votimit gjashtë muaj pas shpalljes së rezultatit përfundimtar të zgjedhjeve.

Komisioni Qendror i Zgjedhjeve, me Vendim nr.759, datë 06.08.2013, ka shpallur rezultatin përfundimtar të zgjedhjeve për Kuvendin e Shqipërisë të datës 23 qershor 2013. 
KQZ-ja organizoi një ankand publik, në përfundim të të cilit fitues u shpall shoqëria AL.BE Sh.p.k, e cila mori përsipër procesin e riciklimit të fletëve të votimit. Me vendim nr.17 datë 17.09.2014, KQZ-ja vendosi fillimin e procesit të hapjes së kutive dhe përcaktoi afatet kohore të kohëzgjatjes së këtij procesi.

Deri më sot jemi drejt përfundimit të procesit të hapjes së kutive të votimit dhe kutive të materialeve zgjedhore dhe seleksionimit të dokumentacionit zgjedhor që gjendej në këto kuti, por është bllokuar procesi i tërheqjes së fletëve të votimit nga shoqëria Al.Be Sh.p.k, pasi kjo kompani nuk është në gjendje teknike të kryeje me cikël të mbyllur ditor procesin e riciklimit, sipas kërkesave të KQZ-së (Kompania pretendon ti tërheqë fletët e votimit dhe ti mbajë gjendje në magazinat e saj për ti përdorur për riciklim në një kohë të përshtatshme për të, veprim ky që bie ndesh me kërkesat tona për asgjësimin e menjëhershëm të fletëve të votimit).  

Në rrethanat e krijuara, kur ka përfunduar procesi i hapjes së kutive të votimit dhe kutive të materialeve zgjedhore dhe seleksionimin i dokumentacionit zgjedhor, si dhe në kushtet kur është drejt përfundimit afati kohor i punësimit të punonjësve part-time të angazhuar në këtë proces, lind detyrimi i asgjesimit në mënyrë të menjëhershme i fletëve të votimit të përdorura në zgjedhjet e vitit 2013.  

Në këto kushte, për kohën e ngelur në dispozicion, mënyra e vetme e asgjesimit të fletëve të votimit është ajo që kryhet nëpërmjet procesit të djegjes. Për të bërë të mundur minimizimin e efekteve negative në mjedis që ka ky proces, me mirëkuptimin e kompanisë “Kurum” Sh.a, është ofruar nga ana e kësaj kompanie përdorimi i furrave të saj për asgjesimin e fletëve të votimit.
PËR KËTO ARSYE

Komisioni Qendror i Zgjedhjeve bazuar në nenin 23, pika 1, germa a dhe nenin 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“ dhe i ndryshuar me ligjin nr.74/2012, datë 19.07.2012, 
V E N D O S I
1. Të ndryshojë pikën 1 të vendimit nr.8, datë 10.02.2014 si më poshtë:

“Të asgjësojë fletët e votimit të përdorura në zgjedhjet për Kuvendin e Shqipërisë të datës 23.06.2013, duke përdorur mënyrën e djegjes. 
2. Ky vendim hyn në fuqi menjëherë.

